
кҥчтҥҥ. Демек, мекенге ак кызмат өтөш ҥчҥн баарынан мурда тилди барктоо, байытуу 

милдет [3.45]. 

Аннотация: Макалада Педагогикалык колледжде педагогикалык багыттагы орто 

кесиптик адистер даярдалып чыккандыгына байланыштуу кыргыз тили сабагын заманбап 

технологияларды пайдаланып кесиптик компетенцияга багыттап окутуу. Алган билимин 

кесиптик ишмердҥҥлҥгҥндө кесибине байланышкан, кесиптик сөздөрдҥ өз эне тилинде, 

адабий жана мамлекеттик тилде сабаттуу иш жҥргҥзө алуусуна мҥмкҥнчҥлҥк алышат. 

Аннотация: В статье преподавание кыргызского языка с использованием 

современных технологий направлено на повышение профессиональной компетентности за 

счет подготовки специалистов среднего профессионального образования педагогического 

направления в педагогическом колледже. У них будет возможность использовать 

полученные знания в своей профессиональной деятельности, профессиональные слова, 

связанные с их профессией, на родном, литературном и государственном языках. 

Abstract: In the article, teaching of the Kyrgyz language lesson using modern technologies 

is aimed at professional competence due to the training of secondary professional specialists in 

pedagogical direction at the Pedagogical College. They will have the opportunity to use the 

acquired knowledge in their professional activities, professional words related to their profession in 

their mother tongue, literary and state language. 

Негизги сөздөр: Педагогикалык колледж, кыргыз тили жана адабияты, кесиптик 

компетенция, кесиптик ишмердҥҥлҥк, инсанга багыттап окутуу, окутуунун технологиясы, 

инновациялык билим берҥҥ. 

Педагогикалык колледж Кыргызстандагы орто кесиптик билим берҥҥ тармагы катары 

кыска мөөнөттҥн ичинде педагогикалык багыттагы адистиктерди даярдап келе жатат. 

Педагогикалык колледжде 9-класстын базасында 2 жыл 10 ай, 11-класстын базасында 1-жыл 

10 ай окуп билим алышат. 

9-класстын базасы менен орто мектепти 9-классты бҥткөндҥгҥ тууралуу кҥбөлҥктҥн 

(аттестаттын) негизинде окууга кабыл алынып, 2 жыл 10 ай окушуп, окуган адистиги боюнча 

диплом алышат.11-класстын базасына жогорку кесиптик билим берҥҥ багытындагы 

адистиктерге ЖРТдан төмөн балл алышкандыгына байлайланыштуу, колледжде 1 жыл 10 ай 

окушуп, орто кесиптик билим берҥҥ багытындагы адистиги ҥчҥн диплом алышып,жогорку 

кесиптик билим берҥҥ адистигине кирҥҥгө багыт алышат. 

Кыргыз тили сабагы 1-курс 9-класстын базасындагыларга орто мектептин 10-

класстары жана 11-класстары ҥчҥн тҥзҥлгөн Кыргыз Республикасынын Билим жана илим 

министирлигинин буйругу менен бекитилген мамлекеттик билим берҥҥ стандартынын 

негизинде тҥзҥлгөн окуу жумушчу программа менен окуу процесси бир жылдын ичинде 1-

семестрде 10-класстын программасы менен 2-семестрде 11- класстын программасы менен 

окутуу жҥргҥзҥлөт.2-курстан баштап адистигине байланышкан предметтер окутулат. 2-курс 

9-класстын жана 1-курс 11-класстын базасындагыларга Кыргыз Республикасынын Билим 

берҥҥ жана илим министирлигинин буйругу менен бекитилген орто кесиптик билим берҥҥ 

боюнча мамлекеттик билим берҥҥ стандартынын жана билим берҥҥнҥн нормативдик 

документтеринин негизинде бардык адистиктер боюнча окуу жумушчу программалары, 

пландары бекитилип, окуу процесси жҥргҥзҥлөт. 

 Мамлекет тарабынан билим берҥҥ тармагына өзгөчө көңҥл бурулуп жаткандыгына 

байланыштуу , педагогика тармагында билим алуучулардын саны өсҥҥдө. 

Окууну бҥтҥп адистике ээ болгондон кийин төмөнкҥдөй жагдай кҥтҥлҥҥдө: 

 жогорку кесиптик билим берҥҥ адистигине ЖРТнын жыйынтыгысыз кирҥҥгө 

мҥмкҥнчҥлҥк тҥзҥлөт; 

 кыска мөөнөттҥн ичинде кесипке ээ болот; 

 жашоого болгон көз карашы өсөт; 

 өзҥн-өзҥ өнҥктҥрҥҥгө аракет кылат; 

Педагогикалык колледждерде негизинен төмөнкҥ багыттагы адистиктер даярдалат: 

050709-«Башталгыч класстарда окутуу» 050704 «Мектепке чейинки билим берҥҥ». Бул 

адистиктер ҥчҥн кыргыз тилинен бирдиктҥҥ окуу жумушчу программасы тҥзҥлөт. Азыркы 

учурдагы окуу жумушчу программасы кыргыз филологиясындагы адистиктерге 

ылайыкталып тҥзҥлҥлҥп калгандыгына байланыштуу, педагогикалык колледжде билим алып 

жаткан адистиктердин кесиптик компетенциясына багытталып иштелип чыкса, болочоктогу 

адис ҥчҥн жакшы натыйжасын берет деп ойлойм. 

Бҥгҥнкҥ студент эртеңки адис болуп чыгат. Каякта ? Кандай тармакта кызмат өтөйт? 

Студенттин болочоктогу кесибине багыттап окуу жумушчу программасын татаал формадан 

жеңилдетилген формада кабыл алуусуна ыңгайлуу, турмушунда да колдонуучу сабактардын 

ыкмаларын пайдалануу менен сабак өтҥлсө билим берген тарап менен билим алган тарапка 

да оң таасирин тийгизмек. Билимди туура берип, убакытты туура пайдалансак, берген 

билимибиз натыйжалуу болсо, билим берҥҥ тармагы ҥчҥн да жемиштҥҥ жетишкендиктер 

тҥзҥлөбҥ?-деген ой жаралат. 

 2-курс 9-класстын 1-курс 11-класстын базасындагылар ҥчҥн кыргыз тили жана адабияты 

деген сабак өтҥлҥп бирдиктҥҥ окуу жумушчу программасы тҥзҥлҥп, кыргыз тили сабагы 

ҥчҥн 24 практикалык саат , 21 саат студенттин өз алдынча ишине бөлҥнгөн. Кыргыз 

адабияты сабагы боюнча да 24 практикалык саат , 21 саат студенттин өз алдынча ишине 

бөлҥнгөн. Кыргыз тили жана адабияты сабагы деп бирдиктҥҥ өтҥлөт. Жалпы 48 практикалык 

саат, 42 саат студенттин өз алдынча ишине бөлҥнгөн. 

 Кыргыз тили дисциплинасы боюнча төмөндөгҥдөй сааттар бөлҥнгөн : 

 

1  Кыргыз тили  

(1-курс 9-класстын базасындагылар ҥчҥн) 

2 Кыргыз тили жана адабияты 

(2-курс 9-класстын жана 1-курс 11-класстын 

базасындагылар ҥчҥн) 

Кыргыз тили ҥчҥн бөлҥнгөн 24 практикалык сааттын жана 21 студенттин өз алдынча 

ишине берилген саатты туура пайдаланып, студеттердин болочоктогу кесибине багыттап, 

кесиптик ишмердҥҥлҥгҥндө өз эне тилинде, адабий тилде, мамлекеттик тилде сабаттуу иш 

жҥргҥзө алуусуна багыт берҥҥ керек. Кыргыз тилин интеграциялоо көпчҥлҥк учурда 

тексттер аркылуу ишке ашат. Көркөм чыгармадан алынган тексттерди колдонуу менен 

аларды азыркы жашап жаткан коом менен байланыштырып, жаман менен жакшыны, ак 

менен караны ажыратып жакшы жолго тҥшҥҥгө ҥйрөнҥшөт.Ошондуктан кыргыз адабияты 

ҥчҥн бөлҥнгөн 24 практикалык сааттын жана 21 студенттин өз алдынча ишине берилген 

саатты туура пайдаланып, көркөм чыгармаларды, акын-жазуучулардын басып өткөн өмҥр 

таржымалдарын окуу аркылуу алган билимин турмушунда колдонуп,өзҥн-өзҥ өркҥндөтҥп, 

интелектуалдык деңгээлин жогорулатып, кеп жана жазуу маданиятын кесиптик 

ишмердҥҥлҥгҥндө туура пайдаланып, мамлекеттик тилде иш жҥргҥзө билҥҥгө калыптанат.  

 Окуу жумушчу прогаммасын п.и. д., профессор Ж.А.Чыманов, п.и.д., профессор 

С.К.Рысбаев,  п.и.д., профессор В.И.Мусаевалар тарабынан иштелип чыккан Кыргыз 

Республикасынын жалпы билим берҥҥчҥ мекемелерине кыргыз тилин экинчи тили катары 

окутуунун концепсиясынына багыттап иштеп чыгып, колледждеги башка улуттун 

студенттерине да жеңил жолун издөө. 

Педагогикалык колледждин 050709-«Башталгыч класстарда окутуу» багытындагы 

адистикти бҥтҥргөн студент башталгыч класстарга мугалим болуп, 1-класстан 4-класска 

чейинки класстарга билим берет. 

050704 «Мектепке чейинки билим берҥҥ» багытындагы адистикти бҥтҥргөн студент бала-

бакчаларга тарбиячы болуп, 3 жаштан 7жашка чейинки балдарды тарбиялоо менен кызмат 

өтөшөт. Кыргыз тилин кесиптик компетенцияларга багыттап окутуунун методикасы 

жөнҥндөгҥ илимий макаланын идеясы да ушундан улам келип чыкты. 

 Кыргыз тилин кесиптик компетенцияга багыттап окутуунун методикасы боюнча окуу 

методикалык комплексин иштеп чыгып,анын негизинде окуу куралы тҥзҥлсө ар бир 

адистиктерде билим алып жаткан студеттер ҥчҥн жеңил болмок. Педагогикалык колледжде 

даярдалып жаткан адистер ҥчҥн кыргыз тилин кесиптик компетенцияга багыттап окутуу 

ҥчҥн атайын иштелип чыккан окуу куралы жетишсиз. 

Ар бир бала окууга бир максат менен келет. Биз кайсы мамлекетке, өлкөгө барбайлы 

кыргыз болуп таанылабыз. Азыркы учурда мамлекеттик тилге болгон талаптар кҥчөп 

жатат.Бул абдан ич жылытарлык көрҥнҥштөрдҥн бири. 

Кыргыз тилин окутуунун ыкмаларыда баланын болочоктогу кесибине ылайыкталып 

иштелип чыкса, билим тармагынын кызматкерлери ҥчҥн жемиштҥҥ иш деп эсептейм. 

Педагогикалык колледжди аяктаган адистер эртеңки кҥндө мамлекеттик кызматкер болуп, 

билим берҥҥчҥ мекемелерде кызмат өтөйт. Ошон ҥчҥн өз мамлекеттик тилинде сабаттуу иш 

алып баруусуна багыттасак, башка улуттагы студентер ҥчҥн да жеңил болмок. 

Бат өзгөрҥп жаткан коомдо ―Кыргыз тили ― сабагын  заманбап технологияларды 

пайдаланып , электрондук варианттарын иштеп чыгып, окутуу мезгилдин талабы болуп 

калды. Кыргыз тили жана адабиятында бҥтҥндөй кыргыз элинин тарыхы, маданияты, 

баалуулуктары, улуттук дөөлөттөрҥ камтылган. Ошол дөөлөттөрдҥ кийинки урпактарыбыз 

унутта калтырбашы ҥчҥн сабактын ыкмаларына айкалыштырып өтсөк, келечек муундарыбыз 

жана биз улуу муундар ҥчҥн жооркерчиликтҥҥ иш. Азыркы жаштардын башка өлкөлөргө 

байланыштуу жөргөлөргө бат ооп кетишине да кыргыз тили боюнча замандын талабына 

ылайык келген ыкмалардын аздыгы болуп жаткандыр деп ойлойм. Башка өлкөлөрдҥн 

жөрөлгөлөрҥн бат кабыл алып жаткан жаш муундарга, кыргыз тили боюнча да замандын 

талабына шайкеш келген ыкмаларды изилдеп чыгып, педагогикалык колледжде даярдалып 

жаткан адистерге да жакшы.  

Педагогикалык колледжде даярдалып жаткан адистер билим тармагына байланышкан 

мекемелерде кызмат өтөшҥп 050704 «Мектепке чейинки билим берҥҥ» багытындагы адистер 

бала-бакчаларга тарбиячы болуп, 3 жаштан 7жашка чейинки балдарды тарбиялап окутушса, 

050709-«Башталгыч класстарда окутуу» багытындагы адистер башталгыч класстарга 

мугалим болуп, 1-класстан 4-класска чейинки класстарга билим беришет. 

Бала-бакчада тарбияланган бала мектепке барып, башталгыч класстын мугалимине 

барып окуйт, 5-класстан 9-11-класска чейин жогорку класста окушуп, 9-классты же 11-

классты бҥтҥшҥп , колледждерден же болсо ЖРТдан баллы жеткиликтҥҥ болсо, жогорку 

кесиптик билим берҥҥ адистиктеринде билимин улантышат. Чырпыкка деле өз убагында 

көнҥл бөлҥп жакшы баксак, ал чырпык көзгө көрҥнҥктҥҥ чынар терекке айланат, көңҥл 

бөлбөй өз учурунда жакшы карабасак куурап жок болот. Ошону сыңары эле балдарга жакшы 

көңҥл бөлҥп, сабакты баланын кабыл алуусуна ыңгайлаштырып сабактын ыкмаларын 

изилдеп иштеп чыксак, даярдалып жаткан адистерден да сапаттуу адистер өсҥп чыгат. 

Кыргыз тилин кесиптик компетенцияга багыттап окутууда кандай компетенттҥҥлҥккө 

негиздеп окутуу керек: 

 Окуучулар же студенттер кандайдыр бир ишмердикти (изилдөөнҥ, долбоорлону) жҥзөгө 

ашырууга катышканда;  

 окуу процесси окуучунун же студенттин өз алдынчалыгын, өз ишмердигин уюштуруу 

жана натыйжалуулугу ҥчҥн жоопкерчилигин өнҥктҥрҥҥгө багытталганда; 

 максат коюп ага жетишҥҥ тажрыйбасын өздөштҥрҥҥ ҥчҥн кырдаал тҥзҥлгөндө;  

 топтордун ишин натыйжалуу уюштурганда ; 

Негизги же тҥйҥндҥҥ компетенттҥҥлҥктөр  

1. Маалыматтык компетенттҥҥлҥк  

2. Социалдык-коммуникативдик компетенттҥҥлҥк  

3. Өз ишин уюштуруу жана маселелерди чече билҥҥчҥлҥк компетенттҥҥлҥк 

Педагогикалык колледждерге кыргыз тилин кесиптик компетенцияларга багыттап 

окутуунун методикасын изилдеп чыгуу- билим берҥҥ тармагынын алдыга жылышына, 

педагогикалык колледжден даярдалып чыккан ар бир адис өзҥ тандаган кесиптин татыктуу 

адиси болуусуна багыт берҥҥ . 

Жеткиликтҥҥ билим бериш ҥчҥн төмөнкҥ каражаттарга көңҥл бөлҥнҥшҥ керек: 

1. Кыргыз тилин кесиптик компетенцияларга багыттап окутуу боюнча окуу методикалык 

комплекси; 

2. Окуу методикалык комплексинин негизинде тҥзҥлгөн методикалык колдонмо; 

3. Замандын талабына шайкеш келген техникалык каражаттардын жеткиликтҥҥ болушу; 

Окуу жумушчу программасындагы тематикаларды кыргыз тилин кесиптик 

компетенцияларга багыттап коюп, практикалык сабактарды, өз алдынча иштөөчҥ 

көнҥгҥҥлөрдҥ колдонуп, баланын өз оюн эркин айтууга багыт берҥҥ. Азыркы учурда тренинг 

жана долбоорлоо тҥрҥндөгҥ сабактарды соцтармактардан кҥн жасайын кездештиребиз. Бизда 

кҥн сайын өтҥп жаткан сабактарыбызды тренинг жана долбоорлоо тҥрҥндө же болбосо, бала 

бат кабыл ала турган ыкмаларын иштеп чыгып, кайталанма сабактын ыкмаларынан 

алыстасак, бала модулдан же экзаменден баа алыш ҥчҥн эмес өзҥ ҥчҥн окууга аракет кылат.  

Педагогикалык колледжде жети жылдык тажрыйбамда балдардын көпчҥлҥгҥ 

экзаменден баа алыш ҥчҥн окугандай сезилет. Биз келечекте адистерди даярдап чыгаруучу 

орто кесиптик билим берҥҥ тармагы болгондуктан, баланы баа алыш ҥчҥн эмес болочоктогу 

өзҥ тандаган кесиптин мыкты адиси болуусуна багыт беришибиз керек деп эсептейм. 

